
Annotatsiya: Maqolada mamlakatimizga kiritilayotgan xorijiy investitsiyalar bilan bog‘liq muammolar tahlil qilinadi. 
Shuningdek, to‘g‘ridan-to‘g‘ri xorijiy investitsiyalarni jalb etuvchi omillar yuzasidan muhokamalar olib boriladi. Yurtimizda 
xorijiy investorlar uchun yaratilayotgan soliq imtiyozlari va boshqa turdagi imtiyozlarning ularni jalb qilishdagi ta’siri ko‘rib 
chiqiladi. Bundan tashqari, xorijiy investitsiyalarning aholi daromadlari, YaIM o‘sishi va ishsizlik darajasiga ta’siri tahlil 
etiladi. Tadqiqotda asosiy iqtisodiy ko‘rsatkichlardan biri bo‘lgan YaIMning o‘sish sur’atiga xorijiy investitsiyalarning ta’siri 
yanada chuqurroq o‘rganilgan.

Kalit soʻzlar: Investitsiya, to‘g‘ridan-to‘g‘ri xorijiy investitsiya (FDI), investor, kapital, tashqi savdo, YaIM, ekonometrika, 
siyosiy va iqtisodiy o‘zgarishlar, soliq yuki, imtiyozlar, asosiy kapital.

Abstract: This article analyzes the issues related to foreign investments entering Uzbekistan. It also discusses the factors 
that attract foreign direct investment (FDI). The impact of tax incentives and other privileges created for foreign investors 
on their decision to invest is examined. Furthermore, the study investigates how foreign investments affect household 
incomes, GDP growth, and unemployment levels. A deeper analysis is carried out on the influence of foreign investments 
on GDP growth as one of the key macroeconomic indicators.

Key words: Investment, foreign direct investment (FDI), investor, capital, foreign trade, GDP, econometrics, political and 
economic changes, tax burden, incentives, fixed capital.

Аннотация: В статье рассматриваются проблемы, связанные с привлечением иностранных инвестиций в 
нашу страну. Также обсуждаются факторы, влияющие на привлечение прямых иностранных инвестиций 
(ПИИ). Анализируется воздействие налоговых льгот и других преференций, предоставляемых иностранным 
инвесторам, на их инвестиционную активность. Кроме того, исследуется влияние иностранных инвестиций на 
доходы населения, рост ВВП и уровень безработицы. Особое внимание уделено углубленному анализу влияния 
иностранных инвестиций на темпы роста ВВП как одного из ключевых макроэкономических показателей.

Ключевые слова: инвестиции, прямые иностранные инвестиции (ПИИ), инвестор, капитал, внешняя торговля, 
ВВП, эконометрика, политические и экономические изменения, налоговая нагрузка, льготы, основной капитал.

K I R I S H
Hozirgi bozor iqdisodiyoti sharoitida xorijiy to‘g‘ridan to‘g‘ri investitisiyalar mamlakat iqtisodiyoti o‘shishi 

uchun juda muhim ahamiyat kasb etuvchi omilardan hisoblanadi. Iqtisod fanlari doktori N.G‘oziyeva xorijiy 
investitisiylarga shunday ta’rif bergan; “kelgusi davrda foyda olish maqsadida kapitalni eksport qiluvchi xorijiy 

davlatlar, yurdik va jismoniy shaxslarning kapitalini qabul qiluvchi mamlakatlarga turli ko‘rinishdagi boyliklar va 
ulardan olingan daromadlarni qo‘yilishiga xorijiy investitsiyalar deyiladi”1 . Jahon tajribasidan shuni ko‘rishimiz 
mumkinki, ochiq investitsiyalar siyosati yurituvchi davlatlar o‘zlarining iqtisodiy muammolarining bir qismini 
xorijiy investitsiyalar orqali hal qilishadi va xorijiy investitsiyalar tufayli iqtisodiy muvaffaqiyatlarga erishiladi, 
bu esa o‘z o‘rnida jahon kapital bozorida mamlakatlar o‘rtasida xorijiy investitsiyalarni o‘z hududiga jalb qilish 
bo‘yicha raqobatni oshiradi. Mamlakatlar xorijiy investitsiyalarni jalb qilish orqali YaIM va eksport hajmini 
oshirish, jahon bozoriga chiqish sanoatni qayta jihozlash, aholining bandlik darajasini kamaytirish va shunga 
o‘xshash boshqa muammolarni hal qilishmoqda. Mamlakatmizda xalqaro mehnat taqsimoti imkoniyatlari va 
raqobatdan oqilona foydalanish, globallashuv jarayonlariga muvofiq moslashish maqsadida ochiq iqtisodiyot 
shakllantirishga qaratilgan siyosat amalga oshirilmoqda. 

Bunda jahonning turli mamlakatlari bilan teng huquqlilik, o‘zaro manfatdorlik va ko‘p qirrali munosabatlarni 
yo‘lga qo‘yish alohida ahamiyat kasb etadi. Ayniqsa, iqtisodiy sohada hamkorlik aloqalarini yaxshilash eng 
ustuvor yo‘nalishlardan hisoblanib, u xorijiy investitsiyalarni jalb etish asosida milliy iqtisodiyot tarmoqlarini 
modernizatsiyalash, texnik va texnologik jihatdan qayta qurollantirish, yangi boshqaruv usullarini joriy 
etish kabi keng ko‘lamdagi muammolarni hal etishga kotta ta’sir ko‘rsatadi. Shu bilan birga Respublikamiz 
Prezidenti tashabbusi bilan ishlab chiqilgan “2022-2026-yillarga mo‘ljallangan Yangi O‘zbekistonning taraqqiyot 
strategiyasi”da investitsiyalardan samarali foydalanish hamda eksport hajmlarini oshirish bo‘yicha, “pastdan-
yuqoriga” tamoyili asosida, yangi tizimini yo‘lga qo‘yish, 2026-yilgacha xorijiy va mahalliy investitsiyalarni jalb 
etish strategiyasini amalga oshirish”2 “Respublika iqtisodiyotiga to‘g‘ridan to‘g‘ri xorijiy investitsiyalarni jalb qilish 
mexanizmlarini yanada takomillashtirish chora-tadbirlari to‘g‘risida” O‘zbekiston Respublikasi Prezdidentining 
29.04.2019- yildagi PQ-4300 qarori tasdiqlangan. Qonunda asosiy maqsadlar qilib Respublika iqtisodiyotiga 
to‘g‘ridan-to‘g‘ri xorijiy investitsiyalarni jalb qilish samaradorligini oshirish, xorijiy investorlarni mamlakatimiz 
imkoniyatlari va salohiyati to‘g‘risida xabardor qilish, xorijiy investitsiyalarni jalb etish va o‘zlashtirish sohasida 
davlat va xo‘jalik boshqaruvi organlari, mahalliy ijro hokimiyati organlari faoliyatini muvofiqlashtirishni 
yaxshilash3. Xorijiy to‘g‘ridan-to‘gri investitisiyalarni qabul qilish orqali mamlakat zamonaviy texnologiya, kapital 
kirishi, ishsizlikni kamaytirish va boshqa muammolarga yechimlar bo‘ladi. 

O‘zbekiston Respublikasiga 2022-yilda jami xorjiy to‘g‘ridan-to‘g‘ri investitisiyalar miqdori 2.53 mlrd dollarni 
tashkil etdi. O‘zbekiston Respublikasi Prezidentining 30.12.2021-yildagi PQ72-son qarorida 2022-2026-yilga 
mo‘ljallangan investitsiya loyihalarini boshqarishda quyidagi maqsadlar belgilab olindi: Kelgusi besh yilda 70 mlrd 
dollar miqdorida investitsiya loyihalarini amalga oshirish: hududlarni kompleks rivojlantirish hamda investitsiyaviy 
faollikni yanada rivojlantirish: tashqi savdo, investitsiyalar, mahalliy sanoatni rivojlantirish va texnik jihatdan 
tartibga solish kabi yo‘nalishlar maqsad qilib olindi4 . Ushbu tadqiqotimiz davomida biz mamlakatimizning 2021-
2024- yildagi investitsiyaviy holatini o‘rganib chiqamiz. Xorijiy investitsiyalar iqtisodiyotimiz ko‘rsatkichlari uchun 
kotta ta’sir qiladi. TTXI jalb qilishda mamlakatimizda yuzaga kelishi mumkin bo‘lgan muammolarning tahlilini 
o‘rganib chiqamiz. 

M A V Z U G A  O I D  A D A B I Y O T L A R  T A H L I L I
Dalia Marin va Monika Shnitserlarning to‘g‘ridan-to‘g‘ri xorijiy investitsiyalar mamlakatlar bo‘ylab sof kapital 

oqimini o‘z ichiga olishi haqidagi tadqiqot ishlariga ko‘ra shunday xulosaga kelishgan. Boshqaruvni rag‘batlantirish 
muammolari asosida transmilliy firmalarni moliyalashtirish tuzilmasini o‘rganish uchun shartnoma nazariy 
modelini ishlab chiqishgan. Ular aniqlashi bo‘yicha, agar investor investitsiya daromadini olish va menejerlarni 
kuch sarflash uchun rag‘batlantirish haqida tashvishlansa, investitsiyalar mahalliy darajada moliyalashtiriladi. 
Mahalliy moliyalashtirish boshqaruvni rag‘batlantirish katta muammolarga duch keladigon investitsiya loyihalari 
uchun tanlovdir.5 

Prakash Loungani va Assaf Razinning “To‘g‘ridan-to‘g‘ri xorijiy investitsiyalar rivojlanayotgan mamlakatlar 
uchun qanchalik foydali?” deb nomlangan tadqiqotida shunday fikrlarni aytib o‘tishgan, o‘rganilgan deyarli 
barcha dalillar shuni ko‘rsatmoqdaki to‘g‘ridan to‘g‘ri xorijiy investitsiyalar rivojlanayotgan mamlakatlarga 
foydali ta’sir ko‘rsatadi. Ammo o‘rganish davomida ba’zi ma’lumotlar potensial xavflar borligini ham ko‘rsatadi. 
Rivojlanayotgan mamlakatlar uchun siyosat bo‘yicha tavsiyalar mahalliy va xorijiy kapitalning barcha turlari 
uchun investitsiya muhitini yaxshilashga qaratilgan bo‘lishi kerak.6

1	 N.R. G‘oziyeva Xorijiy investitsiyalar ishtirokidagi korxonalar faoliyatini rag‘batlantirishning moliya-kredit mexanizmini takomillashtirish 
yo‘llari. Iqt. Fan doktori ilmiy Daraja olish uchun yozgan diss. Avtoreferati – T. BMA, 2008. – B. 11

2	 O‘zbekiston Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish bo‘yicha harakatlar 
strategiyasi to‘g‘risida”gi PF-4947-sonli farmoni. Lex.uz

3	 Lex.uz PQ-4300 Respublika iqtisodiyotiga to‘g‘ridan-to‘g‘ri xorijiy investitsiyalarni jalb qilish mexanizmlarini yanada takomillashtirish 
chora-tadbirlari to‘g‘risida

4	 O‘zbekiston Rerspublikasi Prezideti 30.12.2021 PQ-72-son qarori lex.uz
5	 https://doi.org/10.1016/j.euroecorev.2010.09.010 dalia Marin Va Monika Shnitser
6	 https://www.imf.org/external/pubs/ft/fandd/2001/06/loungani.htm 2001 yil iyun, 38-jild, 2- son

T A D Q I Q O T  M E T O D O L O G I YA S I
Maqola ishidagi muammoni o‘rganish uchun tizimli tahlil, ilmiy mushohada, analiz va sintez, induksiya  va 

deduksiya kabi usullaridan keng foydalanilgan. 

T A H L I L  V A   N A T I J A L A R
2023-yil to‘g‘ridan-to‘g‘ri investitsiyalar oqimining hajmi 1.33 trillion dollardan iborat bo‘ldi. Bu 2022-yildagi 

1.37 trln dollardan pasaydi degani. O‘zbekistonda valyuta bozorining liberallashtirilishi, soliq imtiyozlari va 
maxsus iqtisodiy zonalar (dastlab 7 ta bo‘lgan, hozirda ko‘proq) kabi islohotlar xalqaro kapital bozori uchun 
jozibadorlikni oshirdi.

1 jadval. O‘zbekistonga Yo‘naltirilgan To‘g‘ridan-To‘g‘ri Xorijiy Investitsiyalar (TXXI) Dinamikasi (2020–2022-yy.)7

Ko‘rsatkich 2020-yil 2021-yil 2022-yil 

TXXI Oqimi (Inflows) 1.72 mlrd $ 2.04 mlrd $ 2.51 mlrd $ (UNCTAD, 2023)

Umumiy TXXI Zaxirasi (Stock) - 11.27 mlrd $ mlrd $ (UNCTAD, 2023)

Pandemiyadan keyin TXXI oqimi o‘sishda davom etdi va 2022-yilda 2.51 mlrd dollarga yetdi (UNCTADning 
2023-yilgi hisobotiga ko‘ra). Markaziy Osiyo miqyosida O‘zbekiston investitsion jozibadorligini mustahkamlab, 
Qozog’istondan keyin ikkinchi o‘rinda qolmoqda, biroq islohotlar tufayli nisbiy o‘sish sur’atlari yuqori. 2023-yil 
uchun taxmin: Rasmiy ma’lumotlarga ko‘ra, 2023-yilda investitsiyalar hajmi 3 mlrd dollardan oshgani aytiladi.

2020-yilda qabul qilingan erkin iqtisodiy zona(EIZ) to‘g‘risidagi qonun energetika sohasida va 
telekomunikatsiyada yangi investitsiya loyihalarini amalga oshirish uchhun kotta imkon berdi. 2020-yil may 
oyida 30ta mamlakatlardan konsotsiumlar va 70ta kompaniyadan yashil energiya loyihalari bo‘yicha takliflar 
kiritilgani haqida e’lon qilgan. Va yana bular bilan birgalikda Volsvagen(Germaniya) Jizzax Erkin Iqtisodiy 
Zonada investitsiya loyihasi ishga tushirildi. Yirik kompaniyalardan yana biri Saudiya Arabistonining ACWA 
power kompaniyasi 2020-yilda mamlakatimizga 2.5milliard dollar investitsiya kiritdi. 2021-yil fevral oyida 
Rossiyaning MegaFon telekom kompaniyasi O‘zbekistonning eng kotta mobil aloqa kompaniyasi ya’ni Ucell 
bilan qo‘shma korxona tashkil etish va mamlakat telekommunikatsiya bozoriga kirish uchun 100 million dollar 
investitsiya kiritishini haqida ma’lumot bergan. To‘g‘ridan-to‘g‘ri investitsiyalarning asosiysi Rossiya, Janubiy 
Koreya, Xitoy va Germaniyadan keladi, ammo Kanada yaqinda moliyaviy ishtirokini oshirdi. 

Investitsiyalar energetika sektoriga va so‘nggi yillarda muqobil-qayta tiklanadigan energiyaga qaratilgan8 . 
Mamlakatimiz jahon savdo tashkilotiga a’zo bo‘lishi mamalakatimiz to‘g‘ridan-to‘g‘ri investitsiyalarni jalb qilishini 
kuchaytiradi. Birlashgan millatlart tashkilotining savdo va taraqqiyot konferensiyasi tomonidan e’lon qilingan 
2001-yilgi Jahon investitsiya kitobiga ko‘ra, to‘g‘ridan-to‘g‘ri xorijiy investitsiyalar soni ko‘proq mamlakatga 
yetib borgan. Yiliga o‘rtacha 1 milliard dollardan ko‘proq mablag‘ qabul qiladigan mamlakatlar soni 1980-yilning 
o‘rtasida 17 ta, 1990-yilning oxirida esa bu ko‘rsatkich 51 taga yetdi9 . Mamlakatimiz resurslarga boy, strategik 
jihatdan Markaziy Osiyoning markazida joylashgan. 2022-yildagi 2,515 qiymatga nisbatan, 2025-yilda aholi 
jon boshiga YaIM $3,500 - $3,900 atrofida bo‘lishi kutilmoqda, bu esa sezilarli darajadagi o‘sishni anglatadi.
Mamlakatimizda mehnatga layoqatli aholi soni bo‘yicha birinchi o‘rinda, bu 19 mlnga yaqin aholini tashkil qiladi, 
bu ko‘rsatkich Markaziy Osiyadagi mehnatga layoqatli aholi sonidan ko‘pdir. 

2019-yilning boshi holatiga ko‘ra mamlakatimizning yetarli oltin valyuta zaxirasi 28 mlrd dollar, davlat qarzi 
esa 17,3 mlrd dollar hisoblangan bo‘lsa,2024 yil yakunida Oltin valyuta zahirasi 35.1 mlrd dollar, davlat qarzi 
esa 34.9 mlrd dollar ni tashkil qildi10. 

O‘zbekistonning “Doing Business” (Jahon bankining 2020-yilda tugatilgan) hisobotida eng yuqori 
natijalarga erishgan yetakchi 20 davlat qatoriga kirishi 2019-yilda katta yutuq bo‘lgan. O‘zbekiston Respublikasi 
Prezidentining 2019-yil 29-apreldagi “Respublika iqtisodiyotiga xorijiy to‘g‘ridan to‘gri investitsiyalarni jalb 
qilish mexanizmini yanada takomillashtirish chora tadbirlari to‘risida”gi Prezident Qarori-4300-son qaroriga 
muvofiq xorijiy investitsiyalarga davlat ulushlari taklif etilmoqda. Mamlakatimiz rahbarining qarori bilan 90 ta 

7	 Stat.uz O’zbekiston Respublikasi Milliy statistika qo’mitasi
8	 https://www.lloydsbanktrade.com/en/market-potential/uzbekistan/investment
9	 Unctad.org
10	 Invest.gov.uz

davlatdan vizasiz kirish imkoni mavjud.o‘zbekiston MDH davlatlari orasida sayyohlar uchun eng ochiq davlatga 
hisoblanmoqda. 2017-yilda bu ko‘rsatkich atigi 7 ta ni tashkil etgan, 2025-yilda bu ko‘rsatkich 90taga yetdi. 
Milliy pul birligining erkin konvertatsiyasining joriy etilishi, savdo to‘siqlari va bojxona to‘lovlarining kamaytirilishi 
Tovar ayirboshlash hajmini 2023- yil yakunlariga ko‘ra O‘zbekistonning tashqi savdo aylanmasi 62.6 mlrd 
dollarni tashkil etdi. Xalqaro kapitalni jalb qilishning yaxshi tomonlaridan biri bu bizda foydali qazilmalarining 
katta zahiralari va 2000dan ortiq konlar mavjudligi. Har yili oltin qazib olish 90 tonnani tashkil qiladi. O‘zbekiston 
MDH erkin zonasiga qo‘shildi. Bu umumiy holatda 275ta davlatga chiqish imkoni mavjud degani. So‘ngi ikki yil 
davomida soliq tizimida ko‘plab islohotlar amalg oshirildi. Yagona soliq to‘lovi, QQS, mol-mulk solig‘I, ijtimoiy 
to‘lov stavkalari pasaytirildi. Soliqlar va majburiy to‘lovlarning bazi turlari olib tashlandi. Yana shuni takidlsh 
kerakki QQS 20%dan 15%ga kamaytirildi. Ohirgi 3 yilda mamlakatimiz investitsiya muhitini tubdan yaxshilash 
va ishbilarmonliklik muhitini soddalashtirish bo‘yicha ko‘rilgan choralar xorijiy kapital ishtirokidagi korxonalar 
sonini sezilarli darajada oshirdi, 2022-yilda 15 153 tadan 2024- yilda – 18 500 taga yetdi. 

1-rasm. O‘zbekistonga kiritilgan FDI miqdori yillar kesimida.11

Ushbu keltirilgan jadvalda ko‘rishimiz mumkinki 2019-yilga kelib investitsiyalarni mamlakatimizga kirib 
kelishi juda past ko‘rsatkichni ko‘rsatmoqda. Shu tufayli prezidentimiz juda ko‘plab chora tadbirlar va qonun 
qoidalar ishlab chiqishdi. Shu yildan keyin investitsiya miqdorini sezilarni darajada oshganini ko‘rishimiz mumkin.

X U L O S A  V A  T A K L I F L A R
Global TXXI oqimi turg‘unlashganiga qaramay (2023-yilda 1.33 trln atrofida), O‘zbekistonga yo‘naltirilgan 

TXXI oqimi barqaror o‘sishni ko‘rsatdi. TXXI ishtirokidagi korxonalar soni 2018-yildagi 7,155 tadan 2024-yilga 
kelib 18,500 tadan oshdi.

Islohotlar va investitsiya oqimi natijasida YaIM o‘sish sur’ati yuqori bo‘lib, aholi jon boshiga YaIM 
nominal ko‘rsatkichi 2022-yildagi 2,588 dollardan 2025-yilga kelib 3,500 atrofida bo‘lishi kutilmoqda. Bu aholi 
daromadlarining o‘sishi va iqtisodiy farovonlikning yaxshilanishidan dalolat beradi.

 Oltin-valyuta zaxirasining 35 mlrd dollardan oshishi va davlat qarzining YaIMga nisbatan barqaror darajada 
ushlab turilishi mamlakatning tashqi shoklarga chidamliligini kuchaytirgan.

Mikro darajadagi tahlillar shuni ko‘rsatadiki, TXXI sifatining barqaror rivojlanishga ta’siri tarmoqlararo bir xil 
emas. Kelajakda TXXIni resurslarni taqsimlash samaradorligini oshiradigan va inson kapitalini rivojlantirishga 
xizmat qiladigan yuqori texnologiyali va ekologik toza (masalan, yashil energiya) sektorlarga yo‘naltirish talab 
etiladi.

Xorijiy kapitalni faol jalb etish uchun soliq va bojxona imtiyozlari joriy etilgan bo‘lsa-da, Yaponiya tajribasiga 
o‘xshash muvaffaqiyatga erishish uchun intellektual mulk himoyasini kuchaytirish va davlat nazoratidagi 
korxonalardagi ulushni xususiy investorlarga o‘tkazish (privatizatsiya) jarayonlarini chuqurlashtirish muhim 
ahamiyatga ega.

11	 www.worldofbank.org 

Global iqtisodiy parchalanish, geosiyosiy keskinlik va Rossiya/Xitoy kabi dominant sarmoyadorlarga 
bog‘liqlik xavfi saqlanib qolmoqda. Bu xavflarni kamaytirish uchun investitsiya manbalarini diversifikatsiya qilish 
ustuvor vazifa bo‘lishi kerak.

O‘zbekiston TXXI orqali barqaror iqtisodiy o‘sish yo‘lida katta qadam tashladi. Kelgusidagi muvaffaqiyatlar 
esa imtiyozlardan samaraliroq foydalanish, institutsional shaffoflikni oshirish va investitsiya ta’sirini ijtimoiy-
ekologik maqsadlar bilan uyg’unlashtirishga bog‘liq bo‘ladi.

